
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 
16-Ի N 250-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

	Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2017 թվականի մարտի 16-ի Հայաստանի Հանրապետության կառավարության 2015 թվականի փետրվարի 5-ի N 96-Ն և 2016 թվականի հունվարի 29-ի N 73-Ն որոշումներում փոփոխություններ կատարելու մասին N 250-Ն որոշման (այսուհետ՝ Որոշում) մեջ կատարել հետևյալ փոփոխությունը և լրացում.
1) Որոշման 3-րդ կետի 4-րդ ենթակետը շարադրել նոր խմբագրությամբ.
	Համապատասխան փոփոխություններ կատարել Հայաստանի Հանրապետության ֆինանսների նախարարության և «Բերրիություն» ԱՄ-ի Մասիսի շրջանային միավորում» սահմանափակ պատասխանատվությամբ ընկերության միջև ծրագրի իրականացման նպատակով կնքված պայմանագրերում` նախատեսելով, որ վերջինս պարտավոր է նշված պարտավորություններն ամբողջությամբ կատարել մինչև 2017 թվականի դեկտեմբերի 1-ը:
2) որոշումը լրացնել 3.1 կետով՝ հետևյալ բովանդակությամբ.
[bookmark: _GoBack]3.1. «Բերրիություն» ԱՄ-ի Մասիսի շրջանային միավորում» սահմանափակ պատասխանատվությամբ ընկերությանը ազատել N ԱՎԴ/0630/02/17 քաղաքացիական գործով պետական տուրքի գումարների վճարումից:
2. Սույն որոշումն ուժի մեջ է մտնում պաշտոնական հրապարակման հաջորդող օրվանից:

Հայաստանի Հանրապետության
			վարչապետ								Կ. Կարապետյան

16-Ի N 250-ՆՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

1. Իրավական ակտի ընդունման անհրաժեշտությունը (նպատակը).
«Հայաստանի Հանրապետության կառավարության 2017 թվականի մարտի 16-ի N 250-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունումը պայմանավորված է Ընկերությանը լրացուցիչ պարտավորությունների կատարումից ազատելու, ինչպես նաև բիզնեսին աջակցելու ՀՀ կառավարության որդեգրած քաղաքականությամբ:

2. Ընթացիկ իրավիճակը և խնդիրները.
ՀՀ կառավարության 2017 թվականի թիվ 250-Ն որոշման հիման վրա ՀՀ ֆինանսների նախարարության և Ընկերության միջև 20.03.2017թ. կնքվել է (05.02.2016թ. կնքված թիվ 2/2016 պայմանագրում փոփոխություն կատարելու մասին) թիվ 1 համաձայնագիրը, որի 
4-րդ կետով Ընկերությունը պարտավորվել է բացի վարկային պայմանագրով ստանձնած պարտավորությունների կատարումից մինչև սույն թվականի դեկտեմբերի 1-ը ՀՀ պետական բյուջե վճարել նաև թիվ ԱՎԴ/0630/02/17 քաղաքացիական գործով ՀՀ ֆինանսների նախարարության կողմից վճարված 14.013.602 ՀՀ դրամ պետական տուրքի գումարները:
Ըստ Ընկերության կողմից ՀՀ վարչապետին ուղված դիմումի՝ Ընկերության կողմից ստանձնած վարկային պարտավորությունների չկատարումը պայմանավորված է 
ՀՀ համայնքներին մատակարարված ապրանքների դիմաց վճարումներ չկատարելու հանգամանքով, որը համաձայն Ընկերության կողմից ներկայացված ՀՀ համայնքների նկատմամբ ունեցած դեբետորական պարտքերի տեղեկանքի շարունակվում է մինչև օրս ու չկա երաշխիք դրանց պարտավորությունների կատարման վերաբերյալ, հետևաբար Ընկերությանը պետական տուքրի վճարումից ազատելով հնարավորություն է ստեղծվում մարելու միայն 05.02.2016թ. կնքված թիվ 2/2016 վարկային պայմանագրով ստանձնած գումարները:

3. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության ֆինանսների նախարարության աշխատակազմի իրավաբանական վարչության կողմից:


4. Ակնկալվող արդյունքը.
Որոշման նախագծի ընդունման արդյունքում Ընկերությունը կազատվի լրացուցիչ պարտավորությունների կատարումից և հնարավորություն կունենա առանց լրացուցիչ ծանրաբեռնվածության կատարելու վարկային պայմանագրով ստանձնած պարտավորությունները:

«Հայաստանի Հանրապետության կառավարության 2017 թվականի մարտի 16-ի N 250-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման արդյունքում բյուջեում ծախսերի կամ եկամուտների էական ավելացում կամ նվազեցում չի առաջանում:

«Հայաստանի Հանրապետության կառավարության 2017 թվականի մարտի 16-ի N 250-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չկա:






